ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ   3-Ի N 710-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը.
Արտակարգ իրավիճակների նախարարություն: «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքի 32-րդ հոդվածի 6-րդ մասի համաձայն, ՀՀ կառավարությունը 2014 թվականի հուլիսի 3-ի «Հայաստանի Հանրապետության պաշտպանության, ազգային անվտանգության, ոստիկանության մարմիններում զինվորական ծառայության պաշտոն զբաղեցնողների, քրեակատարողական ծառայության և փրկարար ծառայության ծառայողների լրավճարների դեպքերը, չափերը և վճարման կարգը սահմանելու մասին» N 710-Ն որոշման             (այսուհետ՝ Որոշում) N 7 հավելվածով (այսուհետ՝ 7-րդ հավելված) սահմանել է փրկարար ծառայության ծառայողների ամսական լրավճարների առավելագույն չափերը։
«Հայաստանի Հանրապետության 2023 թվականի պետական բյուջեի մասին» օրենքի նախագծով նախատեսվում է պետական պաշտոն և պետական ծառայության պաշտոն զբաղեցնող անձանց բազային աշխատավարձի բարձրացում՝ այն սահմանելով 83200 ՀՀ դրամ։
Որոշման 2-րդ կետի 2-րդ ենթակետի համաձայն, Որոշումն ուժի մեջ մտնելուց հետո պետական պաշտոններ և պետական ծառայության պաշտոններ զբաղեցնող անձանց բազային աշխատավարձի չափի ավելացման դեպքում սահմանված լրավճարների չափերը ենթակա են նվազեցման` բազային աշխատավարձի չափի արդյունքում ստացվող լրացուցիչ գումարի չափով:
7-րդ հավելվածում սահմանված են թվով 6 պաշտոնային խմբերին տրվող լրավճարներ։ Բազային աշխատավարձի բարձրացման արդյունքում ստացվող լրացուցիչ գումարի չափերը հետևյալն են՝
· 3-րդ խմբի 7-րդ մակարդակի ծառայողների համար սահմանված է 46․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 125․391 ՀՀ դրամ է,
· 4-րդ խմբի 7-րդ մակարդակի ծառայողների համար սահմանված է 8․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 121․638 ՀՀ դրամ է,
· 13-րդ խմբի  6-րդ մակարդակի ծառայողների համար սահմանված է 10․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 52․716 ՀՀ դրամ է,
· 7/3-րդ խմբի 3-րդ մակարդակի ծառայողների համար սահմանված է 4․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 31․561 ՀՀ դրամ է,
· 7/3-րդ խմբի 6-րդ մակարդակի ծառայողների համար սահմանված է 16․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 32․926 ՀՀ դրամ է,
· 7/3-րդ խմբի 7-րդ մակարդակի ծառայողների համար սահմանված է 12․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 33․609 ՀՀ դրամ է,
· 6/5-րդ խմբի 4-րդ մակարդակի ծառայողների համար սահմանված է 1․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 30․879 ՀՀ դրամ է,
· 6/5-րդ խմբի 5-րդ մակարդակի ծառայողների համար սահմանված է 3․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 31․220 ՀՀ դրամ է,
· 6/5-րդ խմբի 6-րդ մակարդակի ծառայողների համար սահմանված է 18․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 31․561 ՀՀ դրամ է,
· 5/5-րդ խմբի 2-րդ մակարդակի ծառայողների համար սահմանված է 4․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 28․487 ՀՀ դրամ է,
· 5/5-րդ խմբի 3-րդ մակարդակի ծառայողների համար սահմանված է 6․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 28․832 ՀՀ դրամ է,
· 5/5-րդ խմբի 4-րդ մակարդակի ծառայողների համար սահմանված է 8․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 29․173 ՀՀ դրամ է,
· 5/5-րդ խմբի 5-րդ մակարդակի ծառայողների համար սահմանված է 10․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 29․514 ՀՀ դրամ է,
· 5/5-րդ խմբի 6-րդ մակարդակի ծառայողների համար սահմանված է 25․000 ՀՀ դրամ լրավճար․ բարձրացման արդյունքում ավելացված լրացուցիչ գումարը 29․855 ՀՀ դրամ է։
Նկատի ունենալով, որ բազային աշխատավարձի չափի ավելացման արդյունքում ստացվող լրացուցիչ գումարի չափը բարձր է  7-րդ հավելվածով սահմանված առավելագույն չափերից (մանրամասն ներկայացվում է կից հաշվարկում), ուստի անհրաժեշտություն է առաջացել ուժը կորցրած ճանաչել Որոշման 7-րդ հավելվածը։
	Պաշտպանության նախարարություն: ՀՀ կառավարության 2022 թվականի սեպտեմբերի 29-ի նիստում հավանության է արժանացել «Հայաստանի Հանրապետության 2023 թվականի պետական բյուջեի մասին» ՀՀ օրենքի նախագիծը, որով նախատեսվում է պետական պաշտոն և պետական ծառայության պաշտոն զբաղեցնող անձանց բազային աշխատավարձը սահմանել 83200 դրամ, ընդ որում, բազային աշխատավարձի բարձրացումը նախատեսվել է իրականացնել աշխատավաարձի ֆոնդի 10 տոկոս բարձրացման, ինչպես նաև 2019 թվականից պետական մարմիններին հատկացված պարգևատրման ֆոնդերի միջոցների 14 տոկոսը աշխատավարձի ֆոնդ ուղղելու միջոցով: 
Վերը նշված մոդելով 2023թ. հունվարի 1-ից բազային աշխատավարձի բարձրացումը ՀՀ պաշտպանության նախարարության համակարգում (առանձնահատկություններից ելնելով) որոշ խնդիրների կհանգեցնի:
Խնդրի լուծման նպատակով ս.թ. նոյեմբերի 1-ին ֆինանսների նախարարի տեղակալ Վ. Հովհաննիսյանի մոտ պաշտպանության նախարարի տեղակալ Կ. Բրուտյանի, քաղաքացիական ծառայության գրասենյակի (այսուհետ Գրասենյակ) ղեկավար Վ. Քալաշյանի, պաշտպանության և ֆինանսների նախարարությունների ու Գրասենյակի այլ ներկայացուցիչների մասնակցությամբ տեղի ունեցած քննարկումների արդյունքում ձեռք է բերվել համաձայնություն՝ պաշտպանության նախարարության 2022 թվականի հաշվարկային բյուջեի և փաստացի ծախսերի տարբերության չափով 2023 թվականին ըստ անհրաժեշտության լրացման շուրջ՝ առանց 2023 թվականի համար նախատեսված հաշվարկային բյուջեի փոփոխությունների, սակայն ելակետային ընդունելով 2022 թվականի պաշտպանության նախարարության կողմից փաստացի կատարված ծախսերը:
Հիմք ընդունելով Հայաստանի Հանրապետության կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետն ու ՀՀ կառավարության 2022 թվականի սեպտեմբերի 29-ի նիստում հավանության արժանացած «Հայաստանի Հանրապետության 2023 թվականի պետական բյուջեի մասին» ՀՀ օրենքի նախագիծը, անհրաժեշտ է Հայաստանի Հանրապետության կառավարության 2014 թվականի հուլիսի 3-ի N 710-Ն որոշման N 1 (ՀՀ ՊՆ համակարգում զինվորական ծառայության պաշտոններ զբաղեցնողների ամսական լրավճարների առավելագույն չափերը) հավելվածում կատարել համապատասխան փոփոխություններ: 
2. Առաջարկվող կարգավորման բնույթը և նպատակը.
Արտակարգ իրավիճակների նախարարություն: Նախագծով առաջարկվում է Որոշման N 7 հավելվածն ուժը կորցրած ճանաչել։
         Պաշտպանության նախարարություն: Որոշման նախագծով առաջարկվում է ՀՀ ՊՆ համակարգում զինվորական ծառայության պաշտոններ զբաղեցնողների ամսական լրավճարների առավելագույն նոր չափերի սահմանում՝ պետական պաշտոն և պետական ծառայության պաշտոն զբաղեցնող անձանց բազային աշխատավարձի 2023թ. հունվարի 1-ից սահմանվող նոր չափի (ըստ այդմ պաշտոնային նոր դրույքաչափի) ավելացման արդյունքում ստացվող լրացուցիչ գումարի չափով սահմանված առավելագույն լրավճարների չափերի նվազեցմամբ:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Արտակարգ իրավիճակների և պաշտպանության նախարարությունների կողմից:
4. Ակնկալվող արդյունքը
  Արտակարգ իրավիճակների նախարարություն: Նախագծի ընդունման արդյունքում ակնկալվում է Որոշմամբ սահմանված լրավճարների տրամադրումը դադարեցնել, քանի որ «Հայաստանի Հանրապետության 2023 թվականի պետական բյուջեի մասին» օրենքի նախագծով նախատեսվում է պետական պաշտոն և պետական ծառայության պաշտոն զբաղեցնող անձանց բազային աշխատավարձի բարձրացում, որի արդյունքում ավելացվող գումարի չափը գերազանցում է սահմանված լրավճարի չափերից։
Պաշտպանության նախարարություն: Ապահովել Հայաստանի Հանրապետության կառավարության 2014 թվականի հուլիսի 3-ի N 710-Ն որոշման 2-րդ կետի 2-րդ ենթակետի կիրառումը:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում ռազմավարական փաստաթղթերից:
[bookmark: _GoBack]6. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունումը ՀՀ պետական բյուջեի տարեկան եկամուտների և ծախսերի փոփոխությունների չի հանգեցնում:

